
Коми Республикаса сьӧмкуд да вот политикалӧн 2016 во вылӧ да 2017 да 2018 вояслӧн планӧвӧй кадколаст вылӧ медшӧр туйвизьяс йылысь
Коми Республикаса Веськӧдлан котыр шуис:

1. Ошкыны Коми Республикаса сьӧмкуд да вот политикалӧн 2016 во вылӧ да 2017 да 2018 вояслӧн планӧвӧй кадколаст вылӧ медшӧр туйвизьяс (водзӧ – Медшӧр туйвизьяс) содтӧд серти.

2.  Коми Республикаса сьӧм овмӧс министерстволы, Коми Республикаса олӧмӧ пӧртысь мукӧд власьт органлы, Коми Республикаса Юралысьӧн артмӧдӧм Коми Республикаса канму органъяслы, кутшӧмъяс кывкутӧны лӧсялана юкӧнъясын (веськӧдлан юкӧнъясын) удж координируйтӧм да сыӧн веськӧдлӧм вӧсна, 2016 во вылӧ да 2017 да 2018 вояслӧн планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдігӧн кутчысьны медшӧр туйвизьясӧ.
3. Вӧзйыны Коми Республикаын меставывса асвеськӧдлан органъяслы ӧчереднӧй сьӧма во вылӧ да планӧвӧй кадколаст вылӧ меставывса сьӧмкуд балаяс лӧсьӧдігӧн кутчысьны Медшӧр туйвизьясӧ.

4. Лыддьыны вынтӧмӧн:

«2014 во вылӧ да 2015 да 1016 воясся планӧвӧй кадколаст вылӧ сьӧмкуд да вот политикалӧн медшӧр туйвизьяс йылысь» Коми Республикаса Веськӧдлан котырлысь 2013 во моз тӧлысь 15 лунся 307 №-а шуӧм;

«Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ода-кора тӧлысь 5 лунся 169 №-а шуӧмлысь 2 пункт да сы дорӧ 2 №-а содтӧд.

5. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ Коми Республикаса канму финансӧвӧй, сьӧмкуд да вот политика лӧсьӧдан да збыльмӧдан юкӧнын.

Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар

2015 вося кӧч тӧлысь 3 лун

Коми Республикаса Веськӧдлан котырлӧн

2015 во кӧч тӧлысь 3 лунся 382 №-а шуӧмӧн

(содтӧд)
Коми Республикаса сьӧмкуд да вот политикалӧн 2016 во вылӧ да 2017 да 2018 вояслӧн планӧвӧй кадколаст вылӧ
МЕДШӦР ТУЙВИЗЬЯС
1. Панас

Коми Республикаса сьӧмкуд да вот политикалӧн медшӧр туйвизьяс лӧсьӧдӧма Россия Федерацияса сьӧмкуд кодекслӧн 172 статья серти, «Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 71 статья серти да «Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан пӧрадок йылысь» Коми Республикаса Веськӧдлан котырлӧн 2012 во ода-кора тӧлысь 31 лунся 221 №-а шуӧмӧн вынсьӧдӧм Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан пӧрадоклӧн 6, 11 пунктъяс серти да найӧс подулалӧма туйвизьяс да медколанаторъяс вылын, кутшӧмъясӧс индӧма 2020 воӧдз кадколаст вылӧ Социальнӧя да экономика боксянь Коми Республикаӧс сӧвмӧдан стратегияӧн, мый ошкӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн.
Сьӧмкуд да вот политикаын 2016 во вылӧ да 2017 да 2018 вояслӧн планӧвӧй кадколаст вылӧ медтӧдчана туйвизьяссӧ да шӧр могъяссӧ индӧма 2014-2016 воясӧ сьӧм политика йылысь Россия Федерацияса Президентлӧн 2013 во лӧддза-номъя тӧлысь 13 лунся гижӧда шыӧдчӧмлысь, Россия Федерацияса Президентлӧн Россия Федерацияса Федеральнӧй Собраниелы 2014 во ӧшым тӧлысь 4 лунся гижӧда шыӧдчӧмлысь положениеяс урчитӧмӧн, а сідзжӧ Россия Федерацияса вот политикалӧн 2016 во вылӧ да 2017 да 2018 вояслӧн планӧвӧй кадколаст вылӧ медшӧр туйвизьяс, мый ошкӧма Россия Федерацияса Веськӧдлан котырӧн 2015 вося лӧддза-номъя тӧлысь 11 лунӧ, урчитӧмӧн. 
2. 2014 воысь да 2015 волӧн медводдза джынйысь Коми Республикаса сьӧмкуд да вот политикалӧн медшӧр кывкӧртӧдъяс
2014 воын Коми Республикаса Веськӧдлан котырлӧн уджын медся тӧдчана кывкӧртӧдӧн лоис экономическӧй да социальнӧй зумыдлун могмӧдӧм, республика сӧвмӧдан уджтасын пуктӧм могъяс збыльмӧдны заводитӧм.

2014 воын вот чӧжӧс ыджда, мында чукӧрмис Коми Республикаса ӧтувтӧм сьӧмкудйӧ, лоис 54,3 млрд. шайт, мый 6,1 млрд. шайт вылӧ, либӧ 12,7% вылӧ, унджык 2013 вося татшӧм кадколастысь. Отчётнӧй кадколастӧ вот чӧжӧс артмӧдан медшӧр источникъяс: ФЛЧВ (40,7%), организацияяслӧн чӧжӧс вылӧ вот (30,7%), эмбур вотъяс (17,5%), акцизъяс (5,7%).

Вот чӧжӧс содӧм ёнджыкасӧ подулалӧма отчётнӧй кадколастын организацияяслӧн чӧжӧс вылӧ вот серти мынтысьӧмъяс содӧмӧн: тайӧ вот серти мынтӧмъясыс содісны 4,5 млрд. шайт вылӧ, либӧ 36,8 % вылӧ, организацияяслӧн эмбур вылӧ вот серти содӧмыс лоис 2,0 млрд. шайт, либӧ 30,9 % вылӧ, колян вося татшӧм кадколаст серти. Организацияяслӧн чӧжӧс вылӧ вот серти мынтӧмъяс содӧмлӧн помканас лоис вот мынтысьяслӧн ӧтувтчӧм группаяссянь мынтӧмъяслӧн содӧм, кутшӧмӧс урчитӧма рӧскод чинтӧм вӧсна чӧжӧс вылӧ вот серти вот база содӧмкӧд, кутшӧм чинтӧ иналӧмысь чӧжӧс мында (амортизационнӧй премия), а сідзжӧ валюта дон вежласьӧмӧн. Организацияяслӧн эмбур вылӧ вот мынтӧмъяс содӧмлӧн ыджыд ӧдыс урчитӧма некымын помкаӧн, та лыдын:

2013 вося тӧвшӧр тӧлысь 1 лунӧ ӧтув вӧдитчан кӧрт туйяс, магистральнӧй трубопроводъяс, электропередача визьяс серти, а сідзжӧ стрӧйбаяс серти, кутшӧмъяс лоӧны индӧм объектъяслӧн торйӧдны позьтӧм технология юкӧнӧн, вот льготаяс киритӧмӧн, да тайӧ объектъяслы 2013 вося  вот база серти 0,4 % ставка кузя да 2014 вося вот база серти 0,7 % ставка кузя вот пуктӧм; 

подув сьӧм пыртӧмкӧд йитӧдын вот базалӧн содӧмкӧд; 

целлюлозно-бумажнӧй юкӧн котыртӧм кузя мынтысьӧмъяс содӧмӧн инвестиция вот кредит да сы серти прӧчентъяс бырӧдӧм вӧсна; 

юӧртӧм льготаяслӧн мында чинӧмкӧд йитӧдын, кутшӧмъяс сетсьӧны «Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпас серти, вот мынтӧмъяс содӧмӧн.

2014 воын Россия Федерацияса ӧтувтӧм сьӧмкудйӧ воис Россияса ФВС-ӧн администрируйтан чӧжӧсысь 129,1 млрд. шайт ӧтувъя социальнӧй вот кузя уджйӧз бырӧдӧм тӧд вылын куттӧг, кутшӧмӧс чукӧртӧма Коми Республика мутасын, мый 2013 вося ыдждаысь унджык 7,3 % вылӧ, либӧ 8,7 млрд. шайт вылӧ. Коми Республикаса ӧтувтӧм сьӧмкудйӧ мӧдӧдӧма 44,5 %.
Экономикаӧ инвестицияяслӧн ыджда 2014 воын лоис 207,4 млрд. шайт, мый ӧтластитан донъясын 0,5 % вылӧ унджык 2013 вося ыдждаысь. 2014 воын организацияяслӧн подув капиталӧ инвестицияяс финансируйтан пырджык овлысь источникӧн (ичӧт предпринимательство субъектъястӧг да абу формальнӧй удж муртӧсъястӧг) вӧлі кыскӧм сьӧм – инвестицияяслӧн ӧтувъя мындаысь 55 %  (2013 воын 58 %), на пиысь сьӧмкудйысь сьӧм – 4 % (2013 воын 4 %). Инвестиция уджын неыджыд чинӧм йитчӧма ӧткымын инвестиция бала помалӧмкӧд. 2015 вося тӧвшӧр – ода-кора тӧлысьясын Коми Республикаса гырысь да шӧр организацияяслӧн подув капиталӧ инвестируйтӧма 44,9 млрд. шайт, либӧ 57,7 % 2014 вося ыджда вылӧ.

Ӧтйӧза сьӧм юкӧнын бура, кывкутана да восьса веськӧдлӧм кыдзи йӧзлысь олан тшупӧдсӧ да ногтуйсӧ кыпӧдӧмын, экономика зумыда сӧвмӧдӧмын, экономика да социальнӧй юкӧн выльмӧдӧмын, а сідзжӧ мукӧд канму социально-экономическӧя сӧвмӧдӧмлысь мукӧд стратегия могъясӧдз воӧдчӧмын медся колана условиеясысь ӧтиӧс могмӧдӧм вӧсна Коми Республикаса Веськӧдлан котырлӧн 2014 во моз тӧлысь 14 лунся 290-р №-а тшӧктӧмӧн вынсьӧдӧма Коми Республикаса Веськӧдлан котырлӧн Коми Республикаса канму сьӧмӧн веськӧдлӧмлысь окталунсӧ 2018 воӧдз кадколаст кежлӧ кыпӧдӧм кузя уджтас.

Рӧскод кӧсйысьӧмъяслысь бӧртаслунсӧ кыпӧдӧм могысь Коми Республикаса Веськӧдлан котырлӧн 2014 во вӧльгым тӧлысь 20 лунся 384-р №-а тшӧктӧмӧн котыртӧма Сьӧмкуд рӧскодлысь бӧртаслун бурмӧдан да кыпӧдан юалӧмъяс кузя комиссия (водзӧ – Комиссия).

Комиссияын котыртӧма Коми Республикаса канму уджтасъяс видлалӧм кузя уджалан группа сьӧмкуд рӧскодлысь бӧртаслунсӧ бурмӧдӧм да кыпӧдӧм могысь.

Кадастрӧвӧй дон серти эмбур вылӧ вотӧн вот мынтӧм дорӧ вуджӧмсӧ могмӧдӧм могысь пыртӧма вежсьӧмъяс «Коми Республика мутасын организацияяслӧн эмбур вылӧ вот йылысь» Коми Республикаса Оланпасӧ, мый сідзжӧ лоис кадастрӧвӧй дон серти эмбур вылӧ вотӧн вот мынтӧм дорӧ вуджан тшупӧдъясысь ӧтиӧн, да примитӧма «Коми Республика мутасын вот перъян объектъяслӧн кадастрӧвӧй дон вылӧ мыджсьӧмӧн торъя йӧзлӧн эмбур вылӧ вот серти вот подув урчитан пӧрадок ӧти кадпасӧ олӧмӧ пӧртны заводитӧм йылысь» Коми Республикаса Оланпас (водзӧ – Оланпас). Оланпас олӧмӧ пӧртӧм могысь примитӧма нормативнӧй инӧда актъяс республикаса став муниципальнӧй юкӧнын да овмӧдчӧминын, кутшӧмъяс индӧны вот ставкаяс.

Тайӧ Оланпаслӧн выныс тырвыйӧ лоӧ тыдаланаӧн 2020 вося кывкӧртӧдъяс серти, кор помасяс торъя йӧзлӧн эмбур вылӧ вот серти вуджан кадколаст, кутшӧмӧс урчитӧма Россия Федерацияса вот кодексӧн да кутшӧм арталӧ мынтан вотлысь дон вочасӧн кыпӧдӧмсӧ (20% содӧм быд во).  

Коми Республикаын нуӧдсьӧ бӧртаслуна сьӧмкуд политика, мый эскӧдсьӧ уна сикас донъялӧмӧн да рейтингъясӧн федеральнӧй тшупӧд вылын.

Коми Республикаса экономикалысь зумыда сӧвмӧмсӧ да социальнӧй зумыдлунсӧ могмӧдӧм могысь лёк ортсы экономическӧй да ортсы политическӧй конъюнктуралӧн медся вына тӧдчан кадколастӧ збыльмӧдсьӧ Коми Республикаын 2015 – 2017 воясӧ экономикалысь зумыда сӧвмӧдӧмсӧ да социальнӧй зумыдлунсӧ збыльмӧдӧм кузя медводдза меропритиеяслысь план.

2015 вося I во джынлӧн кывкӧртӧдъяс серти збыльмӧдӧма Планлысь татшӧм меропритиеяс:

урчитӧма Коми Республикаса канму уджтасъяс сьӧмӧн могмӧдан  медколана нырвизьяс;

вынсьӧдӧма Коми Республикаын инвестиция вот кредит сетӧм йылысь помшуӧм примитан пӧрадок подув серти, кутшӧмӧс индӧма «Коми Республика мутасын инвестиция удж йылысь» Коми Республикаса Оланпаслӧн 8 статьяса 1 юкӧнын;

примитӧма «Коми Республика мутасын вот перъян кокньӧдӧм системаӧн да вот перъян патентнӧй системаӧн вӧдитчигӧн асшӧр уджалысьяслы ноль прӧчент мындаын вот ставка урчитӧм йылысь» Коми Республикаса Оланпас.

Перъян юкӧнъяс сӧвмӧдӧм да из шом да мусир перъян юкӧнса предприятиеяс вылӧ содтӧд вот чинтӧм могысь, а сідзжӧ выль инвесторъясӧс - войвывса куйлӧдъяс перйысьясӧс кыскӧм могысь: 

дасьтӧма Россия Федерацияса субъект лыддьӧгӧ, кутшӧмъяслы индӧма дінму инвестиция балаяс збыльмӧдігӧн мупытшса озырлун перйӧм вылӧ вот мынтӧм кузя кокньӧдъяс, Коми Республикасянь пыртӧм йылысь федеральнӧй оланпаслӧн бала;

дасьтӧма Коми Республикалӧн Россия Федерациялӧн Веськӧдлан котырса Веськӧдлысь А. В. Дворковичлы Коми Республика мутасын вот да таможняса режим Ямало-Ненецкӧй автономнӧй кытшын куйлӧдъяслӧн, кутшӧмъяс меститчӧмаӧсь войвыв широтаса 65 градусысь войвылынджык, режимъяскӧд ӧтпырйӧ лӧсьӧдӧмӧн мупытшса озырлунъяс (мусир) перйӧм кузя вот серти кокньӧд условиеяс индӧм йылысь шыӧдчӧм.

Коми Республика мутасын социальнӧй да экономическӧй зумыдлун видзӧм могысь Коми Республикаса Веськӧдлан котыр 2014 воын да 2015 вося медводдза во джынйын збыльмӧдіс татшӧм мераяс:

ас кадӧ да тырвыйӧ збыльмӧдӧма олысьяслы оланпастэчасӧн урчитӧм социальнӧй отсӧг сетан мераяс та дырйи адреснӧй социальнӧй отсӧг кыпӧдӧмӧн;

лӧсьӧдӧма социальнӧй услугаяс сетысь социальнӧй юкӧнса учреждениеясын уджалысьяслы уджысь мынтысян лӧсялана тшупӧд;

збыльмӧдсьӧ Коми Республика мутасын Россия Федерацияса Президентлӧн помшуӧмъясӧн индӧм торъя мога петкӧдласъяс шедӧдӧм кузя мероприятиеяслӧн план 2020 воӧдз кадколаст вылӧ, кутшӧмӧс вынсьӧдӧма Коми Республикаса Юралысьлӧн 2012 во ӧшым тӧлысь 29 лунся 435-р №-а тшӧктӧмӧн, да збыльмӧдсьӧны Россия Федерацияса Президентлӧн Россия Федерацияса Федеральнӧй Собрание дорӧ 2014 во ӧшым тӧлысь 4 лунся гижӧда шыӧдчӧмысь шӧр положениеяс;

сетӧма сьӧмӧн да эмбурӧн отсӧг социальнӧй нырвизя абу коммерческӧй организацияяслы Коми Республикаын социальнӧй нырвизя абу коммерческӧй организацияяслы отсӧг сетан дінму уджтасъяслӧн уджтасса мероприятиеяс збыльмӧдӧм серти, та лыдын федеральнӧй сьӧмкудйысь субсидия тшӧт весьтӧ;
инвестиция удж кыпӧдӧм да бур бизнес-среда сӧвмӧдӧм могысь, балаяс збыльмӧдӧм вылӧ мытшӧдъяс бырӧдӧм могысь Коми Республикаса олӧмӧ пӧртысь власьт органъясӧн могмӧдӧма Дінмуын бур инвестиция серпас лӧсьӧдӧмын олӧмӧ пӧртысь власьт органъяслӧн уджын стандарт корӧмъяс збыльмӧдӧм, кутшӧмӧс дасьтіс Выль балаяс ӧддзӧдӧм кузя стратегическӧй инициатива агентство;

бур инвестиция климат лӧсьӧдӧм кузя уджын ӧтвывтӧм могмӧдӧм могысь ладмӧдсьӧ муниципальнӧй тшупӧдын инвестиция Стандартлысь шӧр позицияяс пыртӧм кузя муниципальнӧй юкӧнъяслӧн уджыс;

збыльмӧдсьӧны канму веськӧдлӧмын выль механизмъяс – Коми Республикаса урчитана инвестиция уджтас, Коми Республикаса инвестиция фонд, а сідзжӧ «ӧти ӧшинь» принцип серти инвестиция балаяс нуӧдӧм;

тӧдчӧмӧн выльмӧдӧма Коми Республикаын канмуа-аспом уджъёртасян юалӧмъяс кузя Коми Республикаса нормативнӧй база, та лыдын канмуа-аспом уджъёртасян балаяс збыльмӧдысь асшӧр уджъёртъяслы кокньӧдъяса вот пуктан юкӧнын;

сетӧма канму отсӧг инвестиция удж субъектъяслы, та лыдын кутшӧмъяс збыльмӧдӧны социальнӧй тӧдчанлуна инвестиция балаяс, кредит организацияясын инвестиция удж субъектъясӧн корӧм кредитъяс серти прӧчентъяс мынтӧм вылӧ рӧскод юкӧн Коми Республикаса республиканскӧй сьӧмкудйысь субсидируйтӧмӧн, республика мутасын збыльмӧдан инвестиция балаяс серти канму гарантияяс да вот кокньӧдъяс сетӧмӧн;
сетӧма ичӧт да шӧр предпринимательство субъектъяслӧн обязательствояс серти гарантияяс (поручительствояс) «Коми Республикаса гарантия фонд» восьса акционер котырлӧн ичӧт да шӧр предпринимательство субъектъяслы отсӧг сетан инфраструктура котыртӧмӧн;

кыскӧма ичӧт да шӧр предпринимательство субъектъяслы, крестьянин (фермер) овмӧсъяс пыртӧмӧн, канму отсӧг сетӧм вылӧ содтӧд федеральнӧй сьӧмкуд средствояс;

сетӧма канму отсӧг ичӧт да шӧр предпринимательство субъектъяслы да организацияяслы, кутшӧмъяс артмӧдӧны ичӧт да шӧр предпринимательство субъектъяслы отсӧг сетан инфраструктура;

бурмӧдӧма ичӧт предпринимательство субъектъяслы вот пуктан  механизмъяс;

могмӧдӧма инновационнӧй удж субъектъяслы канму отсӧг сетӧм, та лыдын босьтчысь ас вылӧ уджалысь-инноваторъяслы;

нюжӧдӧма наука да выльпыртан балаяслы грантъясӧн отсалӧм, та лыдын Коми Республикаса том туялысьясӧс, Наука да техника юкӧнын ичӧт предприятиеяслы сӧвмыны отсалан фондӧн, Фундаментальнӧй туялӧмъяслӧн российскӧй фондӧн, Россияса гуманитарнӧй наука фондӧн;

конкурируйтны верман бур гӧгӧртас сӧвмӧдӧм да Коми Республикаса олӧмӧ пӧртысь власьт органъясӧн организацияяслысь овмӧс нуӧдан удж нуӧдігӧн мытшӧдъяс чинтӧм могысь заводитӧма Выль балаяс ӧддзӧдӧм кузя стратегическӧй инициатива агентствоӧн лӧсьӧдӧм Конкуренция сӧвмӧдан стандарт пыртӧм кузя удж;
верктуя балаяс збыльмӧдӧм вылӧ, йӧзлы да организацияяслы кредит ресурсъяс сибаланлун кыпӧдӧм вылӧ банкъяслысь сьӧм кыскӧм бурмӧдӧм могысь «Сбербанк России» ВАК-кӧд да «Газпромбанк» ВАК-кӧд кырымалӧма уджъёртасьӧм йылысь артмӧдчӧмъяс;

могмӧдӧма Коми Республикаын кар кытшъясса (муниципальнӧй районъясса) муниципальнӧй юкӧнъяслысь муниципальнӧй уджтасъяс подув вылын меставывса сьӧмкудъяс артмӧдӧм дорӧ вуджӧм. 2015 во вылӧ да 2016 да 2017 вояслӧн планӧвӧй кадколаст вылӧ Коми Республикаса муниципальнӧй юкӧнъяслӧн сьӧмкудъяс лӧсьӧдӧма да вынсьӧдӧма уджтас принцип серти;

лӧсьӧдӧма да збыльмӧдсьӧ «Россия Федерациялысь безопасносьт могмӧдӧм могысь торъя экономическӧй мераясӧн вӧдитчӧм йылысь» Россия Федерацияса Президентлысь 2014 во моз тӧлысь 6 лунся 560 №-а Индӧд да  «Россия Федерациялысь безопасносьт могмӧдӧм могысь торъя экономическӧй мераясӧн вӧдитчӧм йылысь» Россия Федерацияса Президентлысь 2014 во моз тӧлысь 6 лунся 560 №-а Индӧд збыльмӧдӧм кузя мераяс йылысь» Россия Федерацияса Президентлысь 2014 во моз тӧлысь 7 лунся 778 №-а шуӧм олӧмӧ пӧртӧм могысь мераяс да мероприятиеяс комплекс.
Коми Республикаса республиканскӧй сьӧмкудйысь сьӧм бура видзӧм кыпӧдӧм могысь 2015 воын нуӧдсьӧ удж татшӧм нырвизьяс серти:

2015 во вылӧ да 2016 да 2017 вояслӧн планӧвӧй кадколаст вылӧ республиканскӧй сьӧмкуд лӧсьӧдӧма да вынсьӧдӧма уджтас принцип серти;

паськӧдӧма Коми Республикаса канму уджтасъяс вылын ӧтйӧза да парламентскӧй контроль;

Коми Республикаса олӧмӧ пӧртысь власьт органъяс бердын ӧтйӧза сӧветъяс вылын видлалӧма Коми Республикаса канму уджтасъяс збыльмӧдӧм да налысь бӧртаслун донъялӧм йылысь вося отчётъяс;

Коми Республикаса канму уджтасъяс збыльмӧдӧм да налысь бӧртаслун донъялӧм йылысь вося отчётъяс сетӧма канму уджтасъяс кывкутӧмӧн збыльмӧдысьясӧн Коми Республикаса видзӧдан-арталан палатаӧ парламентскӧй контроль вылӧ;

2014 во вылӧ ӧтвывтӧм вося доклад сетӧма Коми Республикаса Юралысьӧн Коми Республикаса Каналан Сӧветӧ республиканскӧй сьӧмкуд видзӧм йылысь вося отчёткӧд ӧти кадӧ;

водзӧ нуӧдсьӧ Коми Республикаса канму органъяслысь удж могмӧдӧм кузя ӧткодь могъяс ӧтувтӧм серти удж да найӧс Коми Республикаса канму учреждениеясӧн збыльмӧдӧм вылӧ сетӧм;

могмӧдсьӧ Коми Республикаса туй фондын Коми Республикаса республиканскӧй сьӧмкудйысь сьӧм юкӧн чукӧртӧм тшӧт весьтӧ автомашина туйяс стрӧитӧм, дзоньталӧм да видзӧм вылӧ сьӧм ресурсъяс торъя могӧн веськӧдӧм.

Такӧд тшӧтш сьӧмкуд юкӧнын эмӧсь татшӧм мытшӧдъяс:
сьӧмкуд рӧскодлӧн окталуныс улын, социальнӧй да экономика боксянь артмӧм окталуныс оз лӧсяв видзӧм сьӧм ыдждалы;
Коми Республикаса республиканскӧй сьӧмкудйӧ да меставывса сьӧмкудъясӧ вуджӧдан сьӧм юкӧн серти республика мутасын чукӧртан да федеральнӧй сьӧмкудйӧ вуджӧдан вот чӧжӧс юкӧныс тӧдчымӧн кольӧ ыджыд;
бергӧдӧм вылӧ эмӧсь лишнӧй мынтӧм вотъяс;
Россия Федерацияса сьӧмкуд системалӧн сьӧмкудъясӧ быть колана мынтӧмъясын организацияяслӧн кольӧ тӧдчана ыджыд уджйӧз;
муниципальнӧй эмбурысь объектъяс стрӧитӧм (выльмӧдӧм) вылӧ меставывса сьӧмкудъяслы Коми Республикаса республиканскӧй сьӧмкудйысь сетӧм субсидияясӧн вӧдитчан тшупӧдъяс улын;

Коми Республикаса медтӧдчана йӧзводзса кӧсйысьӧмъяс збыльмӧдӧм вылӧ рӧскод содӧмыс отсалӧ видзны Коми Республикаса республиканскӧй сьӧмкудйысь дефицит да содтыны Коми Республикалысь да муниципальнӧй юкӧнъяслысь уджйӧз мында.

3. 2016 во вылӧ да 2017 да 2018 воясся планӧвӧй кадколаст вылӧ Коми Республикаса сьӧмкуд да вот политикалӧн медшӧр могъяс да шӧр могъяс

Сьӧмкуд политика локтан куим вося кадколастӧ лоӧ веськӧдӧма сьӧмкуд система ладмӧдӧм, чӧжӧс база содтӧм да вынсьӧдӧм, Коми Республикаса канму уджтасъяслысь ногтуйсӧ да канму услугаяс да социальнӧй отсӧг мераяс сетӧмлысь окталунсӧ кыпӧдӧм вылӧ.

Коми Республикаса сьӧмкуд да вот политика нуӧдан медшӧр могъясӧн лоӧны Коми Республикаса сьӧмкуд системалысь дыр кадся зумыдлун могмӧдӧм, сьӧмкуд чӧжӧслысь колана мында босьтӧм, ас вылӧ уджалӧмын да инвестицияын зільӧмлы отсӧг сетӧм.

2016 - 2018 воясын сьӧмкуд политикалӧн медколана могъясӧн лоӧны:

1) Россия Федерацияса Президентлӧн 2012 во ода-кора тӧлысь 7 лунся индӧдъясӧн шуӧм кӧсйысьӧмъяс да могъяс быть збыльмӧдӧм дырйи Коми Республикаса сьӧмкуд система дыр кадся балансируйтӧм вылӧ условиеяс лӧсьӧдӧм;

2) инвестицияясӧн веськӧдлан зумыд система артмӧдӧм да вот кокньӧдъяс сетӧмлысь окталун кыпӧдӧм;

3) Коми Республикаса республиканскӧй сьӧмкудлысь рӧскод окталун кыпӧдӧм;

4) веськӧдлӧмын уджтасса да торъя мога методъяс бурмӧдӧм;

5) канму да муниципальнӧй услугаяс сетӧмын позянлун да качество сӧвмӧдӧм;

6) Коми Республикаын сьӧмкуд процесслысь восьсалун да сибыдлун бурмӧдӧм.

Индӧм могъяс решитӧм могысь колӧ пӧртны олӧмӧ татшӧм мераяс.

3.1. Россия Федерацияса Президентлӧн 2012 во ода-кора тӧлысь 7 лунся индӧдъясӧн пуктӧм кӧсйысьӧмъяс да могъяс тырвыйӧ збыльмӧдігӧн Коми Республикаса сьӧмкуд система дыр кад кежлӧ балансируйтӧм вылӧ условиеяс лӧсьӧдӧм

Могъяс збыльмӧдсьӧны мероприятиеяс олӧмӧ пӧртӧм тшӧт весьтӧ татшӧм туйвизьяс серти:

1) водзӧ бурмӧдны Коми Республикаса оланпастэчас, мый веськӧдӧма Коми Республикаса зумыд экономика сӧвмӧдӧм вылӧ, медводз, инвестиция уджын, экономика, сьӧмкудкостса йитӧдъяс юкӧнъясын канмусянь отсӧг сетӧмын;

2) кыпӧдны Коми Республикаса республиканскӧй сьӧмкудлысь инанлун:

лӧсьӧдны 2016 во вылӧ да 2017 да 2018 воясся планӧвӧй кадколаст вылӧ Коми Республикаса балансируйтӧм республиканскӧй сьӧмкуд, мый ӧткодявны Коми Республикаса социально-экономическӧй сӧвмӧдӧмын среднесрочнӧй прогноз петкӧдласъяс серти; 

лӧсьӧдны сьӧмкуд прогноз канму политика могъяс дыр кадся кадколастӧ шедӧдӧм вылӧ колана финансӧвӧй ресурсъяс урчитӧм могысь ;

лӧсьӧдны Коми Республикаса республиканскӧй сьӧмкудйысь рӧскод  содӧмын дзескӧдӧм дырйи сьӧмкуд рӧскод, мый абу могмӧдӧма дыр кадся зумыд чӧжӧс источникъясӧн, Коми Республикаса рӧскод кӧсйысьӧмъяс да могъяс быть збыльмӧдӧмсӧ тӧд вылӧ босьтӧмӧн, сы лыдын мый шуӧма Россия Федерацияса Президентлӧн 2012 во ода-кора тӧлысь 7 лунся индӧдъясын;

нуӧдны Коми Республикаса республиканскӧй сьӧмкудйысь сьӧм лыд вылӧ босьтӧм кузя ӧтувъя тшӧт вылын сьӧм колясӧн веськӧдлӧм серти операцияяс;

3) олӧмӧ пӧртны сьӧмкуд инвестицияяс Коми Республикаса канму могъяс вылӧ капитальнӧй стрӧйба объектъясӧ, мый колӧ стрӧитны (выльмӧдны) Коми Республикаса республиканскӧй сьӧмкуд тшӧт весьтӧ, а сідзжӧ сетны меставывса сьӧмкудъяслы муниципальнӧй эмбур объектъяс стрӧитӧм (выльмӧдӧм) вылӧ Коми Республикаса республиканскӧй сьӧмкудйысь субсидияяс Коми Республикаса урчитӧм инвестиция уджтас серти;

4) кыскыны Коми Республика мутасӧ федеральнӧй сьӧмкудйысь сьӧм. Федеральнӧй сьӧм коригӧн медколанаясӧн лоӧны федеральнӧй сьӧмкуд сьӧм тшӧт весьтӧ сьӧмӧн ӧтув могмӧдан медся ыджыд пая субсидияяс; 

5) содтыны Коми Республикаса республиканскӧй сьӧмкудлысь чӧжӧс Коми Республикаса канму эмбурӧн вӧдитчӧмысь:

кыпӧдны Коми Республикаса канму эмбурӧн вӧдитчӧмысь окталунсӧ Коми Республикаса канму эмбурӧн, сы лыдын Коми Республикаса канму эмбурын акцияясӧн колана ногӧн веськӧдлӧм тшӧт весьтӧ;

анализируйтны, кыдзи вӧдитчӧны Коми Республикаса канму эмбурӧн, мый сетӧма оперативнӧй веськӧдлӧм  да овмӧс видзӧм улӧ, медым перйыны урчитӧм пӧрадок серти лишнӧйсӧ, мыйӧн оз вӧдитчыны либӧ вӧдитчӧны оз Коми Республикаса канму эмбурлӧн мог серти, сетны вӧдитчыны кутшӧмкӧ кад вӧдитчытӧм Коми Республикаса канму эмбур;

могмӧдны контроль Коми Республикаса канму эмбурӧн вӧдитчӧм да сійӧс видзӧм бӧрся;

ладмӧдны Коми Республикаса ӧтувъя канму предприятиеяслысь да восьса акционер котыръяслӧн, кутшӧмъяслӧн акцияясыс Коми Республика киын,  акцияяслысь пакет  лыдсӧ;

6) отсавны чинтыны Коми Республикаса республиканскӧй сьӧмкудйӧ мынтысьӧмъяс кузя уджйӧз да ас кадӧ мынтытӧм вот:

нуӧдны ас кадӧ Коми Республикаса республиканскӧй сьӧмкуд чӧжӧслӧн медшӧр администраторъясӧн абу вот чӧжӧс мынтытӧм йӧзкӧд уджйӧз мырдӧн перйӧм кузя удж;

отсавны мынтыны Удждон мынтӧмысь уджйӧз бырӧдӧм серти да абу сьӧмкуд фондъясӧ мынтысьӧмъяс серти республиканскӧй ведомствокостса комиссияӧ пырысьяслӧн сӧгласуйтӧм уджӧн организацияясын удждон серти уджйӧз;

7) могмӧдны Коми Республикаса канму уджйӧз мындалысь да сылӧн тэчаслысь Коми Республикаса сьӧм позянлун серти сійӧс могмӧдӧм да вештӧм кузя  лӧсяланлунсӧ:

нуӧдны Коми Республикаса уджйӧз портфельлысь тэчас вежӧм кузя, кутшӧмӧс веськӧдӧма дыр кадся водзӧсалӧм вылӧ, Коми Республикаса канму уджйӧз бырӧдӧм да могмӧдӧм серти ӧтувъя мынтӧмъяс ӧткодя юклӧм кузя удж, мед эз ло сьӧмкуд вылӧ «пикӧвӧй» нагрузка;

бӧрйыны сьӧм рынокын позяна ресурсъяс Коми Республикаса республиканскӧй сьӧмкудлы лӧсялана эновтны позьтӧмлун да дон кузя условиеяс серти.

3.2. Инвестицияясӧн веськӧдлан зумыд тэчас лӧсьӧдӧм

да вот кокньӧдъяс сетӧмын окталун кыпӧдӧм

1) лӧсьӧдны условиеяс, медым сӧвмӧдны да выльмӧдны экономика, паськӧдны да ёнмӧдны Коми Республикаса вот база да кыпӧдны Коми Республикаса республиканскӧй сьӧмкудлысь тӧранлун:

а) кыпӧдны экономикалысь инвестицияяс кыскӧмсӧ:

збыльмӧдны инвестиция удж канмусянь ладмӧдан мераяс формаясӧн да методъясӧн, мый артыштӧма Коми Республикаса оланпастэчасӧн;

инвестицияясӧн проектнӧя веськӧдлӧмлысь окталунсӧ кыпӧдӧмыс вермас лоны збыльмӧдӧма концессионнӧй артмӧдчӧмъясӧн вӧдитчӧмсӧ паськӧдӧм тшӧт весьтӧ, кутшӧмъясӧс кырымалӧны «Концессионнӧй артмӧдчӧмъяс йылысь» Федеральнӧй оланпас серти;

лӧсьӧдны Коми Республикалӧн инвестиция позянлунъяс йылысь ӧтувъя тӧдчана юӧр база Коми Республикаса ӧтувъя инвестиция портал серти;

ёртасьны рейтингӧвӧй агентствояскӧд, медым индыны да видзны Коми Республикаса кредитнӧй рейтингъяс да Коми Республикаса дыр кадся национальнӧй рейтинг;

видзӧдны Коми Республика мутасын Дінмуын бур инвестиция серпас могмӧдӧм кузя Коми Республикаса олӧмӧ пӧртысь власьт органъяслӧн уджын стандарт корӧмъяс збыльмӧдан бӧртасъяс бӧрся, пыртны сылысь шӧр позицияяс муниципальнӧй тшупӧд вылын да пыртны Дінмуясын инвестиция серпаслысь рейтингса медбур практикаяс;

уджавны Коми Республика мутасӧ сьӧм кыскӧм кузя отсӧг сетан институтъяскӧд инвестиция балаяс збыльмӧдӧм могысь;

б) могмӧдны Коми Республикаын канмуа-аспом уджъёртасян механизмъяс:

бурмӧдны канмуа-аспом уджъёртасьӧм кузя проектъяс збыльмӧдӧмын Коми Республикалӧн участвуйтӧм котыртӧм кузя Коми Республикаса нормативнӧй инӧд база;

уджавны ӧтув Коми Республикаса Веськӧдлан котырлы федеральнӧй да дінму сӧвмӧдан институтъяскӧд да организацияяскӧд, кутшӧмъяс отсалӧны кыпӧдны да сӧвмӧдны Коми Республика мутасын канмуа-аспом уджъёртасьӧмын проектъяс;

планируйтны канмуа-аспом уджъёртасьӧм юкӧнын удж, сы лыдын Инвестиция проектъяс лыддьӧг вынсьӧдӧмӧн, кутшӧмъяс збыльмӧдсьӧны канмуа-аспом уджъёртасьӧм принципъяс серти Коми Республикаса инвестиция фондлӧн сьӧм тшӧт весьтӧ; 

збыльмӧдны канмуа-аспом уджъёртасьӧмын проектъяс, кутшӧмъясӧс пыртӧма Инвестиция проектъяс лыддьӧгӧ, кутшӧмъяс збыльмӧдсьӧны канмуа-аспом уджъёртасьӧм принципъяс серти Коми Республикаса инвестиция фондлӧн сьӧм тшӧт весьтӧ;

в) ёртасьны Коми Республикаса Веськӧдлан котырлы овмӧс нуӧдысь субъектъяскӧд, сы лыдын стратегическӧя сӧвмӧдан да социальнӧя уджъёртасян юалӧмъяс серти:

пӧртны олӧмӧ примитӧм да выль кырымалӧм артмӧдчӧмъяс, кутшӧмъясӧс веськӧдӧма Коми Республикаса Веськӧдлан котыр да Коми Республика мутасын уджалысь система лӧсьӧдысь гырысь организацияяс костын кыкнанладорыслы чуктӧдана подула ёртасьӧм вылӧ;

дасьтыны Коми Республикаын нуӧдана колана сьӧмкуд да вот политика збыльмӧдӧм кузя петкӧдлӧмъяс да вӧзйӧмъяс, Коми Республикаса экономическӧй сӧветлӧн да сы бердын котыртӧм ведомствокостса комиссияяслӧн, а сідзжӧ Коми Республикаса олӧмӧ пӧртысь власьт органъяс бердын ӧтйӧза сӧветъяслӧн удж серти;

збыльмӧдны мероприятиеяс, кутшӧмъясӧс веськӧдӧма Коми Республикаын организацияясӧс кадръясӧн могмӧдан бур система сӧвмӧдӧм вылӧ, мый сетас позянлун нуӧдны Коми Республикаса экономика юкӧнъяслысь бур удж;

нуӧдны сӧгласуйтӧм социально-экономическӧй политика Коми Республикаса Веськӧдлан котыр, Коми Республикаса профсоюзъяслӧн федерация да «Коми Республикаса промышленникъяслӧн да асшӧр уджалысьяслӧн ӧтув» уджӧн могмӧдысьяслӧн дінму ӧтув костын социально-экономическӧй юалӧмъяс кузя дінмуса артмӧдчӧм серти, мый сетӧ позянлун могмӧдны республикаын социальнӧй зумыдлун;

збыльмӧдны система лӧсьӧдысь гырысь предприятиеяскӧд уджъёртасьӧм йылысь артмӧдчӧмъяс серти предпринимательскӧй водзмӧстчӧм збыльмӧдӧм вылӧ сьӧм ӧтлаӧ чукӧртӧм кузя мероприятиеяс;

г) сетны отсӧг Коми Республикаын ичӧт да шӧр предпринимательство сӧвмӧдӧмлы да асшӧр удж  кыпӧдӧмлы:

сетны котыртан, юӧра да сьӧма отсӧг ичӧт да шӧр предпринимательстволы;

могмӧдны ичӧт да шӧр предпринимательстволы отсӧг сетан инфраструктура организацияяслысь удж;

водзӧ сӧвмӧдны ичӧт да шӧр предпринимательство субъектъяслы микрофинансирование система да гарантийнӧй фондлысь уджалӧмсӧ ичӧт да шӧр предпринимательство субъектъяслы да организацияяслы, кутшӧмъяс артмӧдӧны ичӧт да шӧр предпринимательство субъектъяслы отсӧг сетан инфраструктура, сьӧм ресурсъяс дорӧ сибӧдчӧм могмӧдӧм вылӧ;

ошкыны муниципальнӧй уджтасъяс, кутшӧмъясӧс веськӧдӧма Коми Республикаын ичӧт да шӧр предпринимательство сӧвмӧдӧм вылӧ, муниципальнӧй уджтасъяслысь мероприятиеяс збыльмӧдӧм кузя рӧскод ӧтув сьӧмӧн могмӧдӧм вылӧ меставывса сьӧмкудъяслы субсидияяс сетӧмӧн;

бурмӧдны ичӧт предпринимательство субъектъяслы вот пуктан механизмъяс;

д) збыльмӧдны мероприятиеяс, кутшӧмъясӧс веськӧдӧма организацияяслӧн эмбур вылӧ вот серти вот база вынсьӧдӧм вылӧ:

нуӧдны артавтӧм вӧрзьӧдны позьтӧм эмбур объектъяслысь ӧтпырся инвентаризация да донъявны найӧс;

тӧдчӧдны вӧрзьӧдны позьтӧм эмбур лыддьӧг, мый серти организацияяслӧн эмбур вылӧ вот серти вот базаӧн лоӧ объектъяслӧн кадастрӧвӧй дон;

е) збыльмӧдны вот мынтӧмын ышӧдан мераяс, мый веськӧдӧма ӧнія кадӧ да/либӧ водзын лоысь кадколастӧ сьӧмкуд рӧскод чинтӧм вылӧ, сы лыдын социальнӧй могъяс арталӧм вылӧ, а сідзжӧ кутшӧмъяс ваясны водзӧ вылӧ сьӧмкудлы чӧжӧс:
сетны збыль экономика юкӧнса организацияяслы вот кокньӧдъяс вот пуктан база кыптӧмӧн водзӧ вылӧ найӧс вештан, уджалан инъяс содтан, удждон мынтан тшупӧд кыпӧдан принцип серти, а сідзжӧ оланпастэчас серти татшӧм кокньӧдъяслысь кадколастъяс топӧдӧмӧн;
видлавны дінму да меставывса вына вот кокньӧдъяс да ӧктасъяс да бырӧдны окталунтӧм кокньӧдъяс;
дугӧдчыны дінму тшупӧд вылын вот кокньӧдъясысь (вот сюйӧмысь мездӧм, вот подулысь вот перъян объект киритӧм пыртӧмӧн), мый вайӧдӧ планируйтан кадколастын сьӧмкудлысь чӧжӧс юкӧнсӧ веськыда воштӧмъясӧдз;

ж) Коми Республикаын социальнӧй туйвизя абу канму сектор сӧвмӧдӧм:
водзӧ сетны социальнӧй туйвизя абу коммерческӧй организацияяслы сьӧма, юӧра, консультационнӧй да методическӧй отсӧг, а сідзжӧ отсӧг сетны социальнӧй туйвизя абу коммерческӧй организацияясын уджалысьяслы да аскӧсйысьяслы дасьтысьны, тӧдӧмлунъяс кыпӧдны да квалификация кыпӧдны;
збыльмӧдны социальнӧй туйвизя абу канму организацияясӧн социальнӧй услугаяс сетӧм вылӧ конкурс серти сьӧмкуд сьӧмӧн юкланног, сьӧмкуд субсидияяс сетӧмӧн, либӧ канму да муниципальнӧй коланлун вылӧ вузӧс, уджъяс да услугаяс ньӧбан ног збыльмӧдӧм;

лӧсьӧдны социальнӧй туйвизя абу канму сектор сӧвмӧдӧм могысь конкурируйтны верман бур гӧгӧртас.

3.3.  Коми Республикаса республиканскӧй сьӧмкуд рӧскодлысь окталун кыпӧдӧм
Сьӧмкуд рӧскодлысь ыдждасӧ колӧ вайӧдны ӧтвыйӧ выль реалияяскӧд.
Могсӧ лоӧ збыльмӧдӧма татшӧм туйвизьясын мероприятиеяс збыльмӧдӧм тшӧт весьтӧ:

1) Коми Республикаса республиканскӧй сьӧмкуд видзас эрдӧдӧм да рӧскод выльысь юклӧм тӧдчанаджык туйвизьясладор, кутшӧмъясӧс урчитӧма Россия Федерацияса Президентлӧн 2012 во ода-кора тӧлысь 7 лунся  индӧдъясын, сьӧмкуд рӧскод тэчас да балаяс, кутшӧмъяс артмӧдӧны экономика да социальнӧй сӧвмӧмлы условиеяс, вежӧм урчитӧмӧн; 
2) ресурсъяс стрӧга топӧдӧм дырйи ичӧт сьӧмкуд ресурсъяс выльысь юклӧм  – кыдзи удж, сідзи и сьӧм ресурсъяс серти. Та дырйи сьӧмкудлы оз позь вежны аспом экономика ни рӧскод юкӧнын, ни финансӧвӧй рынокъяс вылын ресурсъяс вӧсна вермасян юкӧнын, сы вӧсна колӧ дугӧдны ӧтчыдъя кризислы паныд мунан мераяс, кутшӧмъяс таво збыльмӧдсьӧны кыдзи ортсы экономикаса «шокъяс» вылӧ реакция; 
3) инвестиция удж субъектъяслы канмусянь отсӧг сетӧм вылӧ веськӧдӧм сьӧмкуд рӧскодлысь окталун кыпӧдӧм;

4) социальнӧй юкӧнын тэчас серти вежлалӧмъяс нуӧдӧм:
Коми Республикаса Веськӧдлан котырӧн вынсьӧдӧм мероприятие планъяс («туй картаяс»), кутшӧмъясӧс веськӧдӧма социальнӧй юкӧнын услугаяслысь окталун да качество кыпӧдӧм вылӧ, збыльмӧдӧм;
бурмӧдан мероприятиеяс нуӧдӧм, мый сетӧ позянлун видзтӧм сьӧмсӧ видзны уджысь мынтысян тшупӧд кыпӧдӧм вылӧ;

5) сьӧмкуд сеть бурмӧдӧм, кытчӧ пырӧ канму учреждениеяслӧн, кутшӧмъяс оз сетны Коми Республикаса олӧмӧ пӧртысь власьт органъяслысь уджмогъяс збыльмӧдӧм вылӧ услугаяс, мукӧд котыртан-инӧда формаа организацияясӧ вежсьӧм;

6) йӧзлы оланпастэчасӧн урчитӧм социальнӧй отсӧг сетан мераяс збыльмӧдӧм ӧтпырйӧ гражданалӧн судзсьытӧмлун серти адреснӧй социальнӧй отсӧг сетӧм кыпӧдӧмкӧд;

7) Коми Республикаса олӧмӧ пӧртысь власьтлӧн, Коми Республикаса канму учреждениеяслӧн, кутшӧмъясӧс лӧсьӧдӧма (та лыдын выль пӧв котыртӧма) Коми Республикаса олӧмӧ пӧртысь власьт органъяслысь могъяс да лыд бурмӧдӧм серти, системаын канму служащӧй лыд лӧсьыдджыкӧн вӧчӧм;

органъяслысь уджсӧ могмӧдӧм кузя ӧти сикаса могъяс ӧтлаӧдӧм да найӧс Коми Республикаса канму учреждениеясӧн збыльмӧдӧм вылӧ сетӧм;

органъяслысь веськӧдлан помшуӧмъяс примитӧмкӧд абу йитчӧм могъяс налы ведомствоувса учреждениеяслы збыльмӧдӧм вылӧ сетӧм;

8) Коми Республикалысь канму коланлун могмӧдӧм вылӧ вузӧс, уджъяс услугаяс ньӧбӧм бурмӧдӧм:
«Канму да муниципальнӧй коланлун могмӧдӧм вылӧ вузӧс, уджъяс, услугаяс ньӧбан юкӧнын контракт система йылысь» Федеральнӧй оланпасӧн урчитӧм контракт система збыльмӧдӧм;
канму коланлун могмӧдӧм вылӧ планируйтан система бурмӧдӧм, кутшӧмлӧн подулӧ пуктӧма сьӧмкуд процесскӧд орлытӧм йитӧд принцип; 
сьӧмкуд сьӧм бура видзӧм да вылыс качествоа вӧчас ньӧбӧм могысь закупкаяс ӧтлаӧдӧм;
мониторинг нуӧдан, контрактъяс збыльмӧдӧм да стӧч кывкӧртӧдъяс примитӧм бӧрся, сы лыдын канму коланлун тырвыйӧ да бура збыльмӧдӧм бӧрся видзӧдан система бура лӧсьӧдӧмын удж водзӧ нуӧдӧм;

Коми Республикалысь канму коланлунъяс могмӧдӧм вылӧ закупкаяс серти мониторинг нуӧдӧм да контракт система йылысь оланпастэчасӧ кутчысьӧм бӧрся видзӧдӧм.

3.4. Веськӧдлӧмын уджтасса торъя мога методъяс бурмӧдӧм
Могыс кутас збыльмыны татшӧм туйвизя мероприятиеяс збыльмӧдігӧн:

1) стратегия да сьӧмкуд план лӧсьӧдан процессъяс тырвыйӧ йитӧм, мый урчитӧ:
Коми Республикаса канму уджтасъяслӧн дыр кадся могъяс, найӧс збыльмӧдӧмын мога индикаторъяс да куим вося кадколаст вылӧ сьӧмкуд бала лӧсьӧдӧм костын йитӧд могмӧдӧм;
сьӧмкуд политикалысь окталунсӧ кыпӧданног тӧдмалӧм;

2) ӧчереднӧй сьӧма во вылӧ да планӧвӧй кадколаст вылӧ Коми Республикаса республиканскӧй сьӧмкуд уджтас форматӧн лӧсьӧдӧм;

3) Коми Республикаса канму уджтасъяс збыльмӧдӧм:
вынсьӧдӧм Коми Республикаса канму уджтасъяслысь шӧр муртӧсъяс (могъяс, торъя мога петкӧдласъяс (индикаторъяс), виччысяна бӧртасъяс) Коми Республикалӧн социальнӧя да экономика боксянь сӧвмӧмын дыр кадся прогнозкӧд да 2030 воӧдз кадколаст вылӧ Коми Республикаӧс социальнӧя да экономика боксянь сӧвмӧдан стратегиялӧн выль редакциякӧд йитӧм;
сьӧмкуд ресурсъяс найӧс видзӧмын збыль либӧ планируйтӧм бӧртасъяс серти, канму услугаяс пыртӧмӧн, да Коми Республикаса канму уджтасъясын индӧм канму политикалӧн верктуйяс серти  юклӧм;

4) Коми Республикаса канму уджтасъяслысь тэчассӧ, налӧн петкӧдласъяслысь да индикаторъяслысь, шӧр мероприятиеяслысь системасӧ бурмӧдӧм да качествосӧ кыпӧдӧм;

5) Коми Республикаса олӧмӧ пӧртысь власьт органъяс бердын ӧтйӧза сӧветъясӧс Коми Республикаса канму уджтасъяс лӧсьӧдӧмӧ да збыльмӧдӧмӧ кыскӧм да парламентскӧй контроль водзӧ паськӧдӧм;

6) Коми Республикалӧн кар кытшъясса (муниципальнӧй районъясса) муниципальнӧй юкӧнъясын муниципальнӧй уджтасъяс подув вылын уджтасса-торъя мога методӧн вӧдитчӧмӧн меставывса сьӧмкудъяс лӧсьӧдӧм; 

7) уджалысь Коми Республикаса канму уджтас лыд 2030 воӧдз кадколаст вылӧ Коми Республикаӧс социальнӧя да экономика боксянь сӧвмӧдан стратегиялӧн выль редакция серти бурмӧдӧм;

8) Коми Республикаса канму уджтасъяслысь окталун донъялӧмсӧ кыпӧдӧм.

3.5. Канму да муниципальнӧй услугаяс сетӧмын сибаланлун да качество кыпӧдӧм
Могыс кутас збыльмыны татшӧм туйвизя мероприятиеяс збыльмӧдӧм тшӧт весьтӧ:

1) Коми Республикаса канму учреждениеяслӧн мукӧд организациякӧд, медводз социальнӧй туйвизя абу коммерческӧй организацияяскӧд вермасьӧм сӧвмӧдӧм вылӧ условиеяс лӧсьӧдӧм:

канму услугаяс да уджъяс серти, кутшӧмъясӧс сетӧны да збыльмӧдӧны Коми Республикаса канму учреждениеяс базӧвӧй (отраслевӧй) подув вылын Россия Федерацияса Веськӧдлан котырлӧн 2014 во урасьӧм тӧлысь 26 лунся 151 №-а шуӧм серти, ведомствоса лыддьӧгъяс лӧсьӧдӧм, вынсьӧдӧм да нуӧдӧм;
социальнӧя могмӧдан юкӧнын услугаясӧн могмӧдысьяслысь реестр лӧсьӧдӧм;
Коми Республикаса нормативнӧй инӧда актъяс лӧсьӧдӧм да примитӧм, кутшӧмъяс могмӧдӧны социальнӧй услугаяс конкурсӧн сетӧм вылӧ вуджӧм;

2) Коми Республикалӧн экономикаса сьӧмкуд юкӧнын уджалысьяслӧн уджысь мынтысян система водзӧ бурмӧдӧм:
 стӧч петкӧдласъяс, ышӧдана мынтысьӧмъяслӧн критерийяс да условиеяс индан юкӧнын бур контрактӧн вӧдитчигӧн уджысь мынтысян тшупӧдлысь удж бӧртасъяслӧн окталункӧд йитчӧм могмӧдӧм;
сетан канму (муниципальнӧй) услугаяслӧн качествоын да лыдын стӧч петкӧдласъяс шедӧдӧм донъялігӧн учреждениеяслысь удж качествосӧ донъялан асшӧрлуна системаӧн вӧдитчӧм вылӧ вуджӧм;

3) канму уджтасъяс, канму тшӧктӧмлӧн петкӧдласъяс да нормативнӧй рӧскод подув вылын, мый вынсьӧдӧма Коми Республикаса олӧмӧ пӧртысь власьт органъясӧн, урчитӧм удж юкӧнъясын канму политика лӧсьӧдӧм да нормативнӧй инӧда веськӧдлӧм кузя могъяс збыльмӧдысь олӧмӧ пӧртысь федеральнӧй власьт органъясӧн урчитӧм ӧтувъя корӧмъясӧ кутчысьӧмӧн, а сідзжӧ Коми Республикаын олысьяслӧн лыд йылысь статистическӧй мыччӧдъяс вылын подулалӧм канму услугаясын коланлун видлалӧмлӧн бӧртасъяс серти канму услугаяс сетӧм вылӧ сьӧмкуд ассигнованиеяс планируйтӧм;

4) канму услугаяс сетӧмын качествоӧн веськӧдлан система, кутшӧм арталӧ Коми Республикаын юридическӧй кывкутысьяслы да торъя йӧзлы канму услугаяс сетан стандартъяс лӧсьӧдӧм да вынсьӧдӧм да канму услугаяс сетӧмын урчитӧм тшӧктӧмъяслы лӧсялӧм донъялӧм, водзӧ бурмӧдӧм;

5) Коми Республикаса олӧмӧ пӧртысь власьт органъясӧн да Коми Республикаса канму учреждениеясӧн канму услугаяс электроннӧя сетӧм бурмӧдӧм;

6) канму тшӧктӧмъяс збыльмӧдӧм бӧрся мониторинг да контроль нуӧдӧм;

7) Коми Республикаса республиканскӧй сьӧмкуд сьӧмӧн медшӧр вӧдитчысьяслӧн сьӧмӧн веськӧдлӧмын качество видлалан система бурмӧдӧм.

3.6. Коми Республикаын сьӧмкуд сьӧмӧн вӧдитчӧмын восьсалун да сӧдзлун кыпӧдӧм
Могыс кутас збыльмыны татшӧм туйвизя мероприятиеяс збыльмӧдӧм тшӧт весьтӧ:

1) Коми Республикаса республиканскӧй сьӧмкуд йылысь Коми Республикаса оланпас бала серти да отчётнӧй сьӧма воысь Коми Республикаса республиканскӧй сьӧмкуд збыльмӧдӧм йылысь Коми Республикаса оланпас бала серти восьса видлалӧмъяс нуӧдӧмӧн;

2) «Гражданалы сьӧмкуд» юӧртан брошюра лӧсьӧдӧмӧн да «Ӧтуввез» юӧртан да телекоммуникационнӧй везйын йӧзӧдӧмӧн;

3) «Ӧтуввез» юӧртан да телекоммуникационнӧй везйын Коми Республикаса сьӧм овмӧс министерстволӧн официальнӧй сайтын Коми Республикаса республиканскӧй сьӧмкуд лӧсьӧдӧмӧн да збыльмӧдӧм йылысь колана юӧр йӧзӧдӧмӧн;

4) Коми Республикаса канму уджтасъяс збыльмӧдӧмӧн да окталун донъялӧм йылысь вогӧгӧрся отчётъяс «Ӧтуввез» юӧртан да телекоммуникационнӧй везйын Коми Республикаса канму уджтасъяс кывкутӧмӧн збыльмӧдысьяслӧн официальнӧй сайтъясын йӧзӧдӧмӧн;

5) вынсьӧдӧм Коми Республикаса урчитӧм инвестиция уджтас да сійӧс збыльмӧдӧм йылысь отчёт Коми Республикаса экономика сӧвмӧдан министерстволӧн официальнӧй сайтын йӧзӧдӧмӧн.

